
Γρηγορίου Ναζιανζηνού 

Δύο επιγράμματα προς τον Βασίλειο Καισαρείας 

 

ΠΑ 8.2 

Σῶμα δίχα ψυχῆς ζώειν πάρος ἢ ἐμὲ σεῖο, 

Βασίλιε, Χριστοῦ λάτρι φίλ’, ὠιόμην· 

ἀλλ’ ἔτλην καὶ ἔμεινα. Τί μέλλομεν; Οὔ μ’ ἀναείρας 

θήσεις ἐς μακάρων σήν τε χοροστασίην; 

μή με λίπῃς, μή, τύμβον ἐπόμνυμι· οὔποτε σεῖο 

λήσομαι, οὐδ’ ἐθέλων. Γρηγορίοιο λόγος.  

 

 

ΠΑ 8.6 

Ἐνθάδε Βασιλίοιο Βασίλιον ἀρχιερῆα 

θέντο με Καισαρέες, Γρηγορίοιο φίλον, 

ὃν περὶ κῆρι φίλησα· Θεὸς δέ οἱ ὄλβια δοίη 

ἄλλα τε καὶ ζωῆς ὡς τάχος ἀντιάσαι 

ἡμετέρης. Τί δ’ ὄνειαρ ἐπὶ χθονὶ δηθύνοντα 

τήκεσθ’ οὐρανίης μνωόμενον φιλίης;  


